
PRAEFATIO

m=em ES 4 Societate Jesu sub Ignatio, ipsius Societatis con-
) REPS. j"| ditore, gestas enarrare Patre Joanne de Polanco me-
b4 o) M lius nemo poterat. Norunt id quibus Ignatii vita co-
femetbes® onita est. In gratiam tamen eorum, quibus Polancus
noster ignotus forte est, quae de ipso scripsit Sotwellus hic
subjungemus : * Joannes Polancus, natione Hispanus, patria
Burgensis ; Humanioribus Litteris excultus, et Philosophicis
ctiam disciplinis in Parisiensi Academia eruditus, Romam ve-
nit, ubi Scriptor (ut vocant) Apostolicus factus, in ipso ju-
ventutis flore, ab Jacobo Laynio exercitationibus spiritus for-
matus, animum appulit ad nostram Societatem anno salutis
1541. Deinde Patavii Sacrae Theologiae dedit operam magno
ingenio, gravi judicio, labore assiduo, quibus praesidiis eo
evasit, ut a gravi illius saeculi scriptore, Guilielmo Eysen-
grein in Catalogo Testium wveritatis ad A. C. 1560, ex merito
appelletur Vir doctrina, et eloquentia clarus, Oralor facundus,
Philosophus gravis, Sacrarumque litterarum scientia nemini
Secundus. Postea Romam a S. P. nostro Ignatio revocatus, post
magnam Bononiae, atque in Etruria factam frugem animo-
rum, omnium per novem annos consiliorum, actionum, totius
denique gubernationis praecipuus Minister illius atque adjutor
fuit. Et cum esset publicus Societatis Secretarius, cui omnia
committebantur arcana, concionibus, sacrisque lectionibus
simul operam dabat; idemque et Christianae Doctrinae et Pro-
curatoris Generalis officium administrabat ; nec tamen a culi-
na, tricliniigue muneribus erat immunis. Anno 1549, sacro
Annuntiationis Angelicae die, gradum ad solemnem quatuor
Votorum professionem fecit Romae; eique Ignatius cum seces-

sum a negotiis aliquem sub extrema vitae exspectaret, admi-
nistrationem Societatis pene uni permisit. Sancto viro in coe-
lum sublato, apud Jacobum Laynium (cujus etiam pro Hispa-
niae Provinciis Assistens fuit, et Admonitor, et Secretarius,
unaque diu Generalis Procurator ; qui cum etiam profectus in
Gallias anno 1561, publice Parisiis cum Sectariorum primariis
disputavit, et cum eodem mox Tridentum progressus, inter
theologos peregit sententiam, tam docta, et graviter culta
oratione, ut ex merito ferret approbationem ; cum dicerent
vulgo, ea demum dignitate, ac majestate summas, ac divinis-
simas res tractari aequum esse), et apud S. Franciscum Bor-
giam, qui proxime in Generalatu Laynio successerat, eumdem
locum tenuit. In gubernanda namque Societate , illi Joanne Po-
lanco plus utebantur nemine. Ille a secretis erat, ille omnium
litteris, et consultationibus respondebat, ille negotiorum, ille
vel rei familiaris curam gerebat; ut unus omnium fere obire
officia, et suis humeris universam quodammodo Societatem
sustinere videretur, exquisita obedientia, diligentia singulari,
rara patientia atque modestia. Illud praeterea saepenumero
non absque admiratione animadvertimus, in ipso maxima-
rum occupationum concursu, eumdem semper vultum, eamdem
semper in Joanne Polanco frontem fuisse. Post obitum Sancti
Patris Francisci Borgiae factus est Vicarius Generalis, prae-
fuitque Congregationi Generali, qua Pater Everardus Mercu-
rianus Praepositus creatus est; a quo missus in Siciliam, ut
Provinciam illam visitaret, suo munere egregie perfunctus
Romam rediit: ubi haud multo post ex morbo cler.:ulfruitj et
optime de Societate atque adeo de universa Ecclesia meritus,
sexagenario major e vita decessit die 21 Decembris anno sa-
lautis 1577, , Hucusque Sotwellus in Bibliotheca Sfj*a]bmrum So-
ctelalis Jesu edita anno 1676.

Quae de Vita Ignatii et de Societatis initiis scripta reliquit,
quaeque hic primum publica luce donare aggredimur, cum
non sint ad omnes conscribendae historiae regulas composita,
proprie et vere historia dici non debent, sed rerum non omni-
no inordinata congeries, quae ad historiam Ignatii et Societa-
tis faciunt; nec eam auctor historiam appellavit, sed alius, qui
post ipsum voluminibus his manu scriptis titulos apposuit.

Sunt autem haec volumina quatuor; quorum tria magnitudi-

nis, quaeﬂ:!fﬂ nurnor appellatur; quartum vero, primo inseren-
dum, est in 4. Totum in iis unius amanuensis manu, de quo
quis fuerit nobis adhuc certo non constat, exaratum est; in
pluribus tamen foliis, initio praesertim, auctoris manus aliquid
addens aut emendans apparet. .

Materiem, ejus ordinem et quem tenuerit in scribendo
scopum, declaravit ipse Polancus sequentibus verbis propria
ipsius manu Scriptis in charta, quae primi voluminis initio
assuta est:

“ DELLI SCRITTI MIEI APPERTENENTI ALL’ HISTORIA DELLA COMPAGNIA

- Prima, lascio 16 fogli di Carta, dove si contiene 1a vita de nos-
tro P. lgnazio insino alla deliberazione di far la Compagnia, et
questi soli sono revisti.

. 2.9 Seguitano quasi duo alfabeti in 4.° quali cominciano delle
missioni del 39 incirca ( perché alcuni paragraphi notati con una
linea nel margine intrano nelli 16 fogli detti, scritti in ultimo, se
ben le cose siano le prime ) insino al fine del 48, et li primi fogli et
anni vanno a modo de chronico alquanto breve; nel progresso, per
I’ ordine de nostro Padre, de mettervi cose che potessino servire
per ricordo alla pratica del governo, cominciai a slargarmi et met-
tervi etiam alcuni successi et cose non edificative, benché al fine
detto serva loro cognizione ; questi 10 anni stanno in 40 fogli in 4.9,
com' ho detto.

- 3.0 1opoi, cominciando dal principio de 1549, insino al anno de
1556 finito, in foglio come i primi 16, altri 754 fogli di carta, quali
comprendono solamente otto anni del progresso della Compagnia.

» 4.2 In fora delli primi 16 fogli della vita del P. Ignatio, ¢t alcuna
poca parte delli altri 40, tutto il resto piu presto si intende esser un
estracto che I’ historia istessa. Et quello che pensavo io far con or-
dine dell’ obedienza & questo : cavar in primo loco una historia uni-
versale et vero chronico delle cose degne de memoria, quale potes-
s¢ servir per quelli della Compagnia et di fuora, al modo che sono li
16 fogli della vita de nostro Padre Ignatio, et alcuni delli altri 40. —
In 2.° Joco si pud cavar (et io pensava farlo havendo tempo ) 1’ his-
toria particolare de tutte le case et Collegii della Compagnia se-
paratamente, et toccando piu in specie le cose di questo estracto,
accid potessino legerle quelli delli istessi Collegii, et altri che
avessino particolar desiderio di saper delle cose di tali case et Col-
legii : et perche li anni sono distincti, et notati per la maggior par-
te Ct quasi per tutto gli titoli delle provincie, case et Collegii, era
tacil cosa metter insieme gli annali de ogni loco seorsum. — Loco
3:“ : 81 potrebbe cavar la historia d’ alcune particolari persone prin-
cipali della Compagnia, et per facilitar questo, pensava metter al ‘

margine del estracto, in poche parole, la somma delle cose conte-
nute nel texto, dove si toccarebbono le persone, — 4.° loco ! si po-
triano cavar alcune observationi nell’ istesso successo historiale,
quali servissero per quelli che governeranno per 1’ avvenir, adver-
tendo al passato.

» 0.2 Il modo che io pensavo tener & questo : prima, nel reveder
I’ estracto, notar le cose che sono per l' universale historia con
. segno V, et dopoi quelle della particolare con segno £, et dopoi
per 1’ historia delle persone particolari bastarebbe cio che € al mar-
gine, et per alcune cose il segno S quanto all’ observationi il segno
0. Et con linee in alecun modo si potrebbe notar al margine cid che
appartiene ad uno o ad un altro capo. Et questo effetto, facevo
conto che, essendo visto et al margine notato, come ho detto, res-
tassi in mano del superiore, non d’ altro, per le cose che contiene,
non da vedere da tutti.

» 0.7 Saranno molti errori in questo estracto, perche non 1'ho
reletto dopoi che lo dittai, et in cose revise nelli primi 16 fogli posso
veder che ¢l saranno infiniti falli; et pur la substanza si potra, cre-
do, trovare. Alcune cose s1 potrebbono aggiungere, et per cid ser-
viranno alcune lettere, che non mi furono date a tempo, et alla re-
visa si sono servate.

» 7.9 Pensavo ancora alla revisa reservare de veder le copie de’
contracti per le historie particolari de case et Collegii, et li Cathalogi
de'nostri con 1’ informazioni per 1’ historie delle persone, et in parte
per 1" universale. Et questo € in somma il disegno de questi scripti,
dove ci sono le cose, et I’ ordine de tempi et lochi, non stilo né or-
nato alcuno.| :

Titulus in secunda pagina superscriptus: * Cidp che si contiene
In questi estracti historiali et il disegno che si teneva in quello. |,

Primo volumini affixus est titulus : Vita Zgnatiz | Lovolae
| el | Rerum Societatis | Jesu | Tomus primus | anni [
1549, 1550, 1551 | Joanne Polanco auctore |

Nos autem, ne nimium excrescat, in primo hoc nostro ea
tantum, quae ad annum usque 1549 gesta sunt, comprehen-
demus.

Et in paginarum ima ora, ubi opus sit et nobis licebit,
documenta indicabimus, ex quibus ea quae narrat deprompsit
Polancus; libros item, quos adire ii poterunt qui hanc histo-
riam amplificare, confirmare aut in quibusdam emendare vo-.
lent, designabimus, Quo fiet ut sua stet tanti viri seriptis aucto-
ritas et melius, tutius, faciliusque iis uti quisque possit,



DE VITA P. IGNATII

ET

SOCIETATIS JESU INITIIS

CAPUT PRIMUM

DE REBUS P, IGNATII ANTEQUAM AD VITAE NOVAE INSTITUTIONEM
A DOMINO VOCARETUR

GNATIUS de Loyola, quem divina Providentia in primum au-
ctorem ac institutorem Societatis Jesu assumere dignata est,
ex Cantabriae parte, quae in Pyrenacis montibus est, guam

Guipuzcoam, et peculiari nomine Provinciam vocant, ortus est.
Ejus pater Beltramus, nobilium domorum Loyola et Ofiaz
dominus, qui ab eisdem cognomen habuit, vir illustris, et
magnae auctoritatis fuit. Utraque autem praedicta domus in
districtu est oppidi Azpeitiae; nam pro more ejus regionis,
€xtra oppida, ad modum villarum, domus nobilium ab anti-
quissimis saeculis sitae sunt, inter quas, clariores familiae pa-
rentum majorum dicuntur, quos velut capita multae aliae sequi
solent; et utraque, scil, Loyola et Onaz, familia hujusmodi est.
Aliqui anno a nativitate Domini 1491 natum Ignatium censue-
runt, qui eius nutricis sententiam secuti videntur; sed si eidem
Ignatio de vitae suae et de conversionis annis credendum est,
potius ( ut ego quidem sentio ), natus est ille anno Domini 1495

sub rege Ferdinando V et Isabella, regibus Hispaniae ca-
tholicis?.

Susceperat autem Beltramus ex D.* Marina Sonae 2 uxore
sua pernobili, praeter quinque filias, octo etiam filios, gquorum
ultimus Ignatius fuit; cujus institutio, prout illa tempora et
mores ferebant, potius juxta mundi hujus quam Dei spiritum
peracta est. _

Cum enim legere tantum et scribere didicisset, in curiam
regis missus, in ejusmodi ministeriis, quibus pueri nobiles et
aulici solebant, est versatus; postquam autem adolescens effe-
ctus est, usque ad 26 aetatis annum, domino Antonio Manri-
que, duci Nagerae, cujus Loyolae domus valde addicta er‘ai:',
se adjunxit, et toto hoc tempore vitam nihil minus quam spiri-
tualem duxit: et ut juvenes aulici et militari studio dediti saepe
facere solent, satis liber in mulierum amore, ludis, et concer-
tationibus honoris causa susceptis, vixit 2.

Erant tamen in illo quaedam naturalia Dgi dona non vul-
garia ; nam in primis animosus valde ad res arduas ageredien-
das, et constans ad persequendas, et prudens ad easdem diri-
gendas exstitit; cujus documentum in rebus multis, licet saecu-
laribus, eo tempore dedit; et quamvis juvenis esset, ad tractan-
dos hominum animos, dexteritatem etiam tunc habebat ; et
cum aliquando a praedicto Duce Nagerae (qui et Navarrae pro-
rex erat), in Provinciam Guipuzcoae ad quasdam discordias,
gquibus ea exagitabatur, componendas missus esset, ejus in hac
parte industria non parum eminuit; eam enim tenuit rationem,

1 Controversiam hanc de anno nativitatis Sancti Ignatii vide, sis, in Boletin de la

Real Academia de la Historia, tom. X V11, pigz. 517-518. Madrid, 1890, — A plerisque
nunc indubitandum habetar natum faisse Ignatinm 25.* Decembris 1491, Et in hac sen-
tentia prius fuisse ipse Polancus infra videbitur.— De Sancti Ignatii patre, matre, co-
gnatis, et genere multa invenies in libris Patris Moret, 5. J., quibus titulus Awnales de
Navarra, ct plura adhuc in libro, quem de hac unice re scriptum religuit, Cantabrarum
reram diligens investigator, P, Gabriel de Henao, qui liber, ab auctoribus Bibliothecae
scriplorwn Socictatis Jesu 1gnoratus, nondum praelo mandatus est.— Genealogicum
familiae stemma edidit nuper P. L. Michel, Vie de 5f. Jgnace, Bruges, 1893, Nos aliud
magis absolutum et ad nostra usque tempora deductum hic edemus.

2 Ita, et quidem clarissime, in originali, nec emendatum ab auclore, qui plura in hac
pagina addidit et mutavit, Est tamen scribae mendum pro Saens.

38 De 5. Ignatii gestis, antequam Naxesae Duci se adjunxisset, vide gquae solerti
diligentia congessit P. Fidelis Fita, 5. ]., in Boletin de la Real Academia de la Histo-
ria, tom. XVII, pag. 492520, et tom. XVIII, pdg. 75-758; aut ex his desumpta a P. L. Mi-
chel, Histoire de St. Ignace, tom, 1, pag. 338,

ut utramgue factionum partem, cum magna ipsarum satisfa-
ctione concordem reliquerit. Et in universum, cum ad aliguid
manum admovebat, streriue admodum id ad optatum effectum
deducere solebat; quamyis propter ignorantiam rerum divina-
rum, hoc tﬂlentum a Domino acceptum, interdum non bene
collocabat. Sed ad res magnas propensus, et vigore animi et
corporis idoneus cernebatur; et quidem ejus fortitudo, et con-
stantia in rebus etiam bellicis et non tantum in privatis concer-
ationibus enituit; et quia hac occasione divina bonitas [gna-
tium a vita saeculari ad suum servitium vocavit, referenda
res est.

Carolo V ad imperii coronam suscipiendam in Belgium ac
deinde in Germaniam, mox Hispaniam recedente, regni Na-
varrae proceres ad Henricum de Labrid, Bearnae Principem,
in paterno regno reducendum aspirabant, et ipsius Regni Na-
varrae animi ad id inclinabant; et quoniam propter bella civi-
lia Hispaniae, ubi plebs contra Regem et nobiles a Rege sua
arma sumpserant, haud exiguus militum manipulus ex Na-
varra eductus fuerat, ut contra hostium exercitum nobilitati
serviret 1, rex Franciscus I rei bene gerendae occasionem na-
ctus, misit cum exercitu Andream de Fox, vulgo de Sparrosi
dominum 2, cui cum factionis agramontensium plurimi occur-
rissent, et aliqui etiam ex contraria factione biamontensium
suas vires cum Gallis conjunxissent, arcem, quam Sancis
Joannis ad pedem portus vocant, occuparunt, et inde, nemine
contradicente, Pompejopolim, vulgo Pamplonam, venientes,

1 Tota haec periodus in margine manu ipsius Polanci addita est, et quia plura
vocabula lineis super ductis deleta sunt et charta atramento corrosa et usu attrita,
ﬂﬂnnulia desunt, ut sensus plenus sit et clarus, necessaria verba. Legimus enim : ¢f
:'.aen’a ciuiliia Hispaniae, nbi plebs contra RF;{EHJ et nobiles a Nege sua avma sumpse-
rant, el prilitum ex Navarra educto, ut contra hrostivan
exevcitn nobilitati servirvet, Rex Franciscus, etc. Verbis autem a nobis additis et
mutatis, sententia evadit similis illi, quae in sequenti paragrapho Hisforiae Hispaniae
a P. J. de Mariana scriptae, Swmario, a, 1621, continetur : “De las Comunidades de
Castilla resultd una nueva guerra en Navarra : la ocasion fué que los nuestros habian
eciindo por tierra los afios pasados casi todos los castillos de aguel reino, v el afio antes
de €ste, para acudir 4 las Comunidades, despojado aguel reino de artilleria v de solda-
dos. El rey Francisco de Franein, con deseo que tenia de restituir 4 Enrigque de Labrit
en el reino de sus antepasados, y por no dejar pasar la buena ocasion gue para esto se
ofrecia, envidé un grucso ejército por aquella parte , y por sucaudillo 4 Andrés Esparro-
50, hermano menor de Odeto, sefior de Lotrech, (Odet de Foix, vicomte de Lautrech.)}

= André de Foix, seigneur de Lesparre.

eam etiam, quae regia Navarrae est, sine cujusvis resistentia
sunt consecuti., Nam prorex Antonius Manrique, abductis mi-
litibus praesidiariis, inermis relictus, imo direpta ejus domo,
17.% maji 1521, Pompejopoli excessit ut a nobilibus Castellae
auxilium ad recuperationem ejus regni, quod ad Henricum
Bearnae Principem defecerat, obtinere niteretur.

Reliquit autem Pompejopoli Ignatium cum paucis aliis sub
D. Francisco de Biamonte 1, ut id faceret quod ab ipso injun-
ctum esset; sed cum ille etiam Pompejopoli recederet, quod vi-
deretur sibi resisti non posse gallorum viribus, cum etiam ci-
vium animos ad Henricum admittendum propensos magna ex
parte intelligeret, erubescens Ignatius hujusmodi egressum,
qui fugae similitudinem habebat, noluit D. Franciscum sequi,
imo coram illis ipsis qui recedebant, arcem ingressus est, ut
cum paucis qui in eadem erant, eam defenderet; quidam etiam
vir strenuus, qui cum Ignatio de honore contendere solitus erat,
ejusdem etiam defensioni dare operam voluit. Sed cum inter
illos qui arcem defensuri erant, de ea gallis tradenda ageretur,
quod tam pauci defendere illam minime possent, et in consi-
lium ad hoc ipsum convenissent, cum reliqui seniores, qui sen-
tentiam dixerant ante Ignatium, deditionem faciendam cen-
sulssent, quandoquidem arx defendi non poterat ; Ignatii senten-
tia fuit: potius moriendum in ipsa defensione quam arcem de-
dendam esse. Et cum arcis praefectus ex illa egrederetur, ab
hostibus ad colloquium vocatus, ut de honesto aliquo pacto tra-
ctaret, inter tres alios, quos secum eduxit, Ignatius etiam fuit,
qui conditiones a gallis oblatas, quod parum honoratae vide-
rentur, sic sociis dissuasit, ut ad arma sumenda et resistendum
hostibus praefectum ac reliquos animaverit : sed cum gallorum
exercitus, bellicis tormentis ad arcem subvertendam ( quae tunc
parum munita erat) admotis, muros effringere coepit; nihilomi-
nus qui erant in arce, exemplo et hortatu Ignatii eam defende-
I'c perseverarunt; donec pila quaedam, a valida excussa bom-
barda, murum ea parte percussit quam lgnatius defendebat, et
crus ejus dexterum in plures partes comminuit; sinistrum etiam
laesum fuit, ut probabile est, a saxis bombarda disjectis; sed os
illius confractum non est. Tunc galli arcem occupantes, in terra

1 De Beaumont.,

prostratum Ignatium invenerunt, et quia multis notus erat, in
urbem eum eduxerunt, et ipsimet adversarii, medicis et reli-
quis necesariis adhibitis, ejus curam egerunt.

Animi etiam generosi ac christiani signa in eo multa sem-
per observata fuerunt; et ut pauca tantum referam, ante hunc
gallorum adventum, cum civitas Nagerae contra suum Ducem
arma coepisset (apud quem Ignatius tunc versabatur), cum
exercitu ille civitatem ingressus, in punitionem rebellionis
eam diripiendam militibus reliquit : quamvis autem Ignatius
inter primos ad urbem recuperandam strenuam operam de-
disset, nihil tamen de praeda, quam uberem habere potuerat,
attingere voluit, nec enim id honorificum esse, ac se decere
arbitrabatur ; et quamvis idem, honoris gratia, cum multis
saepius armis certasset, neminem unquam odio prosequutus
est ; minus utique contra Deum verbum ullum blasphemiae fuit
ab ipso unquam auditum, licet aliquando in afflictiones et labo-
res multos incidisset; imo cum Pompejopoli de acceptis cru-
rium vulneribus curaretur, et ab adversariis humaniter visi-
taretur, tantum aberat ut indignatione wvel odio quemguam
prosequeretur, ut liberaliter potius et amanter quod habebat,
huic scilicet scutum, illi pugionem, alii suam loricam donaret.

Cum autem graviora essent ejus vulnera quam ut facile aut
brevi tempore curari possent, ipsimet adversarii in lectica
Ignatium deducendum ad domum ILoyolae, non procul distan-
tem, curaverunt, ubi magna cum diligentia crus ejus dexte-
rum, quod comminutum diximus, curatum est, et magnum ille
virilis animi atque patientis specimen in difficili illa curatio-
ne praebuit ; quod eénim non bene coagmentata ossa fuissent,
disjungi denuo et summo cum dolore curari debuerunt, et eo
redactus est Tgnatius, ut mortem illi imminere ipsa vigilia
Sti. Petri medici praedicerent, si ante mediam noctem melius
habere non coepisset. Colebat peculiari devotione S, Petrum
Ignatius, quem etiam hispanicis carminibus in ejus laudem
compositis, veneratus fuerat. Ab ipso ergo eadem illa nocte se
adjutum esse sensit, imo id videre sibi videbatur ! ; statim ergo
multo melius habere coepit. Sed jam extra periculum consti-
tutus et pene sanitati restitutus animadvertit sub genu os non

1 Verbd haec dmo ¢d videre sibi videbatur manu ipse propria inseruit Polancus.

bene coagmentatum prominere, et cum ad deformitatem id non
parum facere judicasset (juvenis alioquin cultui ac ornatui
eleganti pro nobilium more deditus ), quamvis intellexit sine
maximo dolore os illud abscindi non posse, posthabendum dolo-
rem decori censuit ; et non vulgarem animi fortitudinem atque
patientiam ostendit, dum nec teneri ab aliis vel ligari voluit,
nec ullam querclae vocem aut signum impatientiae inter acer-
bissimos dolores in osse abscindendo dedisset, sicut etiam in
crure machinis quibusdam extendendo, quod altero brevius
erat ; nec tamen post eum cruciatum omnino sinistro aequari
potuit ; et ita aliqua ejus claudicatio in progressu temporis
observari potuit, quae tamen usque adeo exigua fuit, ut vix ab
€0 qui non attente eam considerasset, deprehenderetur. Ipsi-
met tamen ad recordationem accepti a Deo beneficii velut
monimentum gquoddam perpetuo fuit.

CAPUT SECUNDUM

DE NOVA VITAE RATIONE A P. IGNATIO INSTITUTA

AM inde ab eo tempore, quo in curatione corporis Ignatins

versabatur, ejus animum coelestis ille medicus curare coepit.

Nam cum utriusque cruris dolores mitigati quidem essent,
et tamen plena curatio in tempus longum extraheretur, ut tem-
pus lectione falleret, libros aliquos legendos postulavit; et cum
de wita Christi et sanctorum duo libri, hispanico sermone
scripti, fuissent ei oblati, eorum quae legebat occasione, va-
riae cogitationes a bono et malo spirity Jdnmissae, ejus mentem
subire coeperunt ; et aliquando inspirationes validas ut se to-
tum divino servitio manciparet, et ea quae legerat imitaretur,
in se sentiebat ; interdum vanae et ad mundi gloriam et ma-
gnitudinem tendentes suggestiones illis suceedebant. Ut enim
erat animo magno, in utravis parte semper ad magna propen-
debat ; nec ullum poenitentiae genus a sanctis susceptum lege-
rat, quod ipse imitari se posse diffideret : et tunc ut tyro, in
spirituali militia rudis, hujusmodi poenitentias ac aspc:-ritai;em
propter Deum susceptam, praecipuam sanctitatem esse existi-
mabat ; et cum in rebus spiritualibus se parum admodum in

anteacta vita exercuisset, tam a mundanis quam a bonis cogi-
tationibus in hoc initio se agitari sinebat ; sed paulatim obser-
vare coepit principia et exitus hujusmodi cogitationum ; et ani-
madvertebat cogitationes a bono spiritu immissas, et ad Dei
obsequium tendentes, praeterquam quod bonae essent, mentem
ipsius quadam refectione et consolatione quasi solido, cibo re-
plere ; mundanas contra, licet jucundae viderentur dum animo
pertractabantur, ut vanae erant, ita vacuam et sine satisfactio-
ne sui animam suam relinquere. Sed die quodam ejus animus
multo plenius a Deo illustratus, clare discernere bonum a malo
spiritu, et utriusque effectus coepit ; deinde successu temporis
et experimentis rerum spiritualium edoctus, regulas illas de
discernendis spiritibus, de quibus in libro exercitiorum spiri-
tualinm agitur, adnotavit.

Tunc autem de vitae mutatione facienda, et se toto Dei
servitiis mancipando, apud se fixe proposuit ( quamvis nulli
hominum id aperuit) et de profectione Hierosolymitana ac prius
de carnis suae castigatione, et honoris abnegatione, omnique
prorsus abjectione et asperitate non solum cogitavit, sed apud
se etiam id facere omnino statuit. Deo enim placere magnopere
cupienti, haec media propter ipsius amorem suscipienda, me-
liora non experto, occurrebant. Nec parum in bono proposito
fuit confirmatus ex visione B. Virginis, quam noctu ( vigilans
tamen ) cum puero Jesu videre sibil visus erat; ex qua hic
effectus consecutus est, ut postea omnia illi saecularia in fa-
- stidium versa fuerint, et ardens castitatis desiderium inde con-
ceperit, quam B. Virgine mediatrice sic observavit, ut quam-
diu vixit, corpus mentemque ab omni caranis impuritate immu-
nem custodierit.

Reparatis utcumgque viribus, domum ac patriam relinquen-
dam sibi existimans, ad monasterium B. Virginis Montis Ser-
rati in primis ire decrevit. Aderat in domo Loyolae frater ejus
natu major, Martinus Garcia, praedictae domus ac familiae
caput ( nam pater Beltramus jam pridem obierat ), qui, ex mu-
tata colloguiorum ratione et occupationum in legendis ac scri-
bendis rebus piis, ejus animi mutationem subolfaciens, seorsum
lgnatium compellans, commonere eum coepit, ut videret quo-
modo se gereret, et generi suo et summae omnium expectatio-
ni de ipso conceptae satisfaceret, et quem tenere coeperat

vitae cursum, ad gloriam et omnia magna consequenda accom-
modum, sequeretur ; sed Ignatius, ab eo se expedire volens,
memorem se fore omnium, quae oportebat, dicens, et ad
Ducem Nagerae se pergere simulans, domo profectus est, et
statim duos famulos, qui eum comitabantur, domum remittens,
ac solus yersus Montem Serratum pergens, singulis noctibus
se flagellis acriter caedere etiam in via incoepit. Cum enim
liberam admodum vitam juvenis egisset, poenitentiam sibi
agendam esse, et quidem primo quoque tempore inchoandam
existimabat ; ejus tamen intentio potius ad Dei honorem quam
ad evitandam suis peccatis debitam poenan semper tendebat;
mente autem in itinere ea pertractans quae ad profectum in
spirituali vita, quam instituebat, facerent, cum gravissimum
periculum sibi imminere partim a carnis illecebris, partim ab
honoris et gloriae desiderio, videret, ut qui saepius ab his ho-
stibus se vulneratum meminerat, contra hos duos adversarios
sibi arma sumenda intelligens, contra priorem votum castita-
tis perpetuae in hoc ipso itinere emisit, et cum vir esset sine
litteris et alioquin peculiarem affectum erga Dei Matrem gere-
ret, eidem Beatae Virgini votum praedictum obtulit ; et ejus
simplicem ac bonam intentionem Deus per eamdem B. Vir-
ginem admisisse visus est, et per eamdem, non utcumque, sed
modo altissimo, hoc castitatis donum ei perpetuo, ut diximus,
conservavit,

Ut autem videatur quantum sit Dei beneficium in via Dei
magistrum et instructorem habere, referam quod novo adhue
et rudi tyroni accidit, cujus tamen bonae voluntati Deus ad-
fuit, Cum solus versum Montem Serratum iter faceret, Sarace-
num quemdam (neque enim eo tempore ex Regno Valentiae
exire adhuc ommnino jussi fuerant) Iinvenit, qui se ipsi comi-
tem adjunxerat, cum quo de B. Virginis Mariae virginitate
loquebatur, sed ille ante partum fuisse virginem admittebat,
post partum negabat ; cum autem Ignatius quibus rationibus
poterat persuadere conaretur, Saracenus, in sua sententia per-
severans, Ignatio a tergo relicto, propere ad vicinum quod-
dam oppidum pergebat : tunc [gnatius, qui militari adhuc Spi-
ritu (qui familiaris ipsi tamdiu fuerat), res etiam Spirituales
considerabat, honori B. Virginis Mariae se non satisfacere
suspicabatur, si injuriam illam, a Saraceno ejus immaculatae

virginitati factam, inultam reliquisset ; alia ex parte rationi
consona dubitatio animum subibat, quod servos Dei non con-
veniret armis ad eum modum Dei aut B. Virginis injurias ul-
cisci ; anxius ergo valde et quodammodo perplexus, quod ma-
gis B. Virgini honorificum esset ac Deo magis gratum facerc
cupiens, nec satis utrum ex duobus dictis magis conveniret
discernens, hanc rationem inivit, ut cum in quoddam bivium,
quod vicinum erat, pervenisset, cujus alteram viam saracenus
ingressus erat, altera versus Montem Serratum tendebat, per-
mitteret suum equum sine directione habenarum quo vellet
tendere ; et si viam illam tenuisset quam Saracenus, eum sibi
pugione confodiendum putabat in ultionem blasphemiae ; si
vero aliam viam tenuisset, signum sibi fore, quod Deo non pla-
ceret talis ultio; cum tamen ad bivium perventum est, equus
viam ad Montem Serratum tenuit, et ita ille hujusmodi milita-
res ultiones Deo non placere intellexit.

Paulo antequam ad sacrum illud monasterium pervenisset,
habitum quo uti constituerat, paratum habebat, saccum videli-
Cet ex aspera et crassa tela, cum calceis quibusdam ex sparto
confectis, et cordam qua pro cingulo uteretur, cum cucurbita
ad aquam deferendam ; equum igitur ac pecunias quas ferebat,
pauperibus distribuens, confessionem generalem totius vitae di-
ligenter et in scriptis per triduum cuidam ejus domus viro re-
ligioso fecit, et cum eo de vitae ratione, quam tenere instituerat,
contulit. Quo peracto, et sanctissimo Eucharistiae Sacramento
munitus, ut vestes quas sibi paraverat indueret, et se totum
novae militiae Christi dedicaret, pauperem quemdam secreto
quaesivit, et omnes suas vestes exuens, eas illi dedit: ipse autem
omnium loco saccum praedictum induit, et corda se praecinxit,
€l ex calceis alterum tantum pede dextro, quia, ob os confra-
¢tum, adhuc noctu ei intumescere solebat, retinuit; alterum
autem rejecit; in capite nihil sibi portandum duxit; et quia in
libris profanis, potius quam in sacris versatus, legerat eos, gui
€quites armandi erant, nocte praecedenti armatos vigilare in
templo solitos esse, antequam nabili equestrium militiae ad-
SCripti essent; eos sibi imitandos censens, nocte illa proxima
Vigilandum sibi cum his novis armis in templo B, Virginis exi-
Stimavit; et ita partim stando, partim genibus flexis, totam eam
noctem in templo pervigil in orationibus exegit; gladium stium

TOM, I 2

et pugionem in eodem templo B. Virginis appendendum cura-
vit, et ita novus Christi miles, novis cum armis, non jam ter-
reno, sed coelesti regi in posterum servire coepit, anno Domini
1521 ﬂd finem decurrente 1. Et observatum est eo anno, quo Mar-
tinus Lutherus, Vormatiam a Carolo V advocatus ut sui ratio-
nem redderet, clare et publice contra Sedem Apostolicam Ro-
manam et Conecilia universalia suum venenum evomere coepit
( nam antea submittere se velle Romano Pontifici suam doctri-
nam dicebat), eodem Ignatius Dei se servitio mancipavit, cujus
opera et aliorum de ipsius Societate antidotum egregium contra
illud praepararetur , quorumque peculiaris erga summum Pon-
tificem et Sedem Apostolicam obedientia, quam et ipsi praesta-
rent, et ab aliis praestari curarent, descissionem et inobedien-
tiam hujusmodi desertorum resarciret.

Sed ad Ignatium redeundo, aliquandiu ille aliis vestibus
quam praedicto sacco non est usus; sed ne in sancta ea domo
(ad quam religionis causa ex tota Hispania concurritur) a quo-
quam cognosceretur, inde discedens, Manresam tribus vel qua-
tuor leucis a Monte Serrato distantem se contulit; et ut ex men-
dicato vivere constituerat, ita et coepit, pane tantum et aqua
contentus, et a carnibus et vino prorsus abstinens. Non omittam
id tamen, quod pauper ille cui vestes donaverat, cum in suspi-
cionem venisset quod furto eas alicunde sustulerat, a justitiae
administratore (algnracil in Hispania , nomine ab arabibus de-
sumpto, vocatur ) captus fuit, et periculum erat ne aliqua poena
et simul nota infamiae afficeretur ; cum autem ille diceret se in
eleemosynam vestes accepisse a viro quodam, qui inde paulo
ante recesserat, praedictus minister Ignatium consecutus est,
et ex signis a paupere acceptis, eum agnoscens, interrogavit
num vestes illas pauperi dedisset; intelligens autem Ignatius
suo beneficio Christi pauperem in talem suspicionem et discri-
men adductum fuisse, testatus est se vestes illi dedisse, et com-
patiens ejus incommodo, lacrymas primas, postquam ex patria
recesserat, profudit: percontanti autem ministro praedicto de
nomine, patria, et aliis hujusmodi rebus, hoc necessarium non

1 Vide Acta gquacdam P. N. fgnatii de Loyola, primarii secundunt Dewnt tystil-
toris Societatis, fesn, a Ludovico Consalvo ex ¢jusdem ore Sancti excepta, Parisiis,
1873, n. 18,

esse ad pauperis sublevationem dicens, nihil ei ad has interro-
gationes respondit. |

Manresam ergo pergens, ad pauperum hospitale se contulit,
ct aliis pauperculis sese adjunxit, victu praedicto panis mendi-
cati et aquae contentus, humi cubitans, et ter singulis diebus
acerba flagellatione corpus castigans, nec ipsi recreationem
ullam indulgens; et ita cum in ea vitae ratione aliquandiu per-
Lgeret, ejus corpus, quod optimae habitudinis et viribus validum
fuerat, brevi tempore emarcuit et valde debilitatum est. Cave-
bat etiam diligenter ne ejus cognomen, aut signum ullum nobi-
litatis in ipso cognosceretur ; caesariem (cujus erat eo tempore
frequens usus, et de qua plus aequo fuerat aliquando ipse solli-
citus) impexam, et ungues manuum crescere sinebat, ac demum
nimium studium ornatus et honoris pristini, praesenti neglectu
ct abjectione sui compensabat. Orationi vocali septem horas
genibus flexis quotidie dabat, nec enim mentalem ad id usque
tempus expertus fuerat; Missae et vespertino officio ac comple-
torio cum magna sui spiritus satisfactione intererat: et ita qua-
tuor menses postvestium mutationem in oppido Manresae prae-
dicto parum admodum de interioribus animi consolationibus
adhuc consecutus , sed tantum cum conscientiae puritate con-
tentus et alacris in asperitate praedicta et abjectione perseve-
rabat; a Deo tamen in pura et recta intentione et in constantia
<t animi fortitudine donum peculiare etiam tunc obtinuerat.

Semel tantum postquam vestes suas mutaverat, tentationem
quamdam animum subeuntem sensit, quae suggerebat: nonne
melius tuis vestibus indutus, prout tuum gradum decebat, nunc
induereris (s#c) et cum aliis quam cum his pauperculis versare-
ris? Sed ille hujusmodi spiritum facile discernens et bonum non
€Ss€ agnoscens, aliis pauperibus se conjunxit et cum eis loqui
<oepit; nec amplius tentatio hujusmodi ad eum accessit. Sed
alia ratione Satanas eum aggressus est. Cum enim se videret
debilem ac defatigatum et corpore afflictum, talis eum subiit
<ogitatio: * O miser Ignati! quinquaginta ! anni in hac afflictio-
ne tibi supersunt exigendi. ,, Sed agnoscens ille daemonis ten-
tationem: “ Poterisne tu, inquit, chirographum dare quod vel

1 LXX, septuaginta { CoxsaLvus, 1. c., n. 20).— Setenta (RIVADENEIRA, Tida de San
Ignacig, 1ib. 1, cap. 6). — Sed cinguenta aros (LAv~Nez, Bononiae 17.¢ Junii 1547).

unum diem integrum sim victurus?,, His ergo duobus et levibus
tentatiunculis pulsatus circa constantiam, cum omnino incon-
cussum mentis suae propositum retineret, nullam amplius de re-
linquenda vocatione tentationem, quae alicujus esset momenti,
sensit; nec cum manum aratro admovisset, retro unquam aspec-
xit. Erat autem jejunio tam deditus, ut praeter diem Domini-
cum, tota hebdomada jejunaret. Et ita primos quatuor menscs,
ut diximus, expendit.

CAPUT TERTIUM
DE PROGRESSU P. IGNATII IN REBUS SPIRITUALIBUS

uM strenue I[gnatius acceptis a Deo donis uteretur, alia ma-
jora a divina bonitate accepit; cum enim Manresa egressus
ad quoddam templum mille passibus ab oppido distans,
prope fluvium quemdam sederet, subita quadam et insolita luce
illustratus de divinis mysteriis mirum in modum fuit : et eadem
lux ad discretionem etiam spirituum bonorum a malis in par-
ticulari se extendebat ; adeo ut omnia divina et humana novis
mentis oculis sibi cernere videretur; et inde summa spiritualis
consolationis abundantia consecuta est, cum thesauros divinae
suae bonitatis in ejus animam uberrime effunderet qui Pater
est misericordiarum et Deus totius consolationis. Ad vicinam
autem crucem adorandam et Deo gratias agendas procumbens,
vidit in suprema parte crucis quamdam serpentis figuram,
quae etiam superioribus diebus ante hanc illustrationem, splen-
dida valde et cum septem vel octo occulis ornata se ipsi objicere
solebat ; et quotidie bis, ter, gquater, et interdum saepius, hoc
illi spectaculum apparebat ; et ut -praesens spectantem conso-
labatur, ita cum recedebat, ejus animum afflictum relinquebat.
Sed tune, post acceptum quod diximus, a Domino lumen , dae-
monem esse plane cognovit; ac deinceps, licet crebro se illi
praesentaret, etiam postquam Parisios et Romam venit, non
amplius ejus ullam rationem habuit, et obscurior illa, et non
cum primo illo splendore jam apparebat. Nulli autem P. Igna-
tius hujus visionis secretum quid sibi vellet explicavit, ut erat

in suis rebus communicandis difficilis : factum tamen ipsum
retulit.,

Ab hoc tempore in majorem ac profundiorem sui cognitio-
nem ingressus est; et peccata vitae suae anteactae, ut peaitius
cognoscere, ita majori cum amaritudine animi ac contritione
deflere coepit ; et quia Dominus eum, qui futurus erat multis
magister, bene exerceri in seipso voluit, ea quae in exercitio-
rum spiritualium libro continentur, primo facere ipse, deinde
observare et in scripta redigere ad aliorum etiam institutionem
coepit. Jam quidem a suae conversionis initio, etiam ante prae-
dictam illam mentis ejus illustrationem, ut ipse fervebat Dei
amore ac virtutum, quae ad perfectionem christianae vitae fa-
ciunt; ita et alios, qui ad ipsum accedebant, cohortari et inflam-
mare ad virtutem ac Dei servitium solitus erat ; et cum ejus
vitae exemplum et quam conceperant homines de ejus nobili-
tate opinionem auctoritatem ei conciliabat, ut hoc non sine fru-
ctu foret, alios ad optima quaeque excitare nitebatur. At post
praedictam illustrationem atque observationem spiritualium
exercitiorum, methodum et rationem proponens animam a pec-
catis per contritionem et confessionem purgandi, et in medita-
tionibus mysteriorum Christi, et ratione bonae electionis fa-
ciendae circa vitae statum et res quaslibet, et demum in his
quae ad inflammandum amorem in Deum, et varios orandi
modos pertinent, proficiendi, perutilem operam proximis na-
vare coepit: quamvis temporis progressu haec etiam ad majo-
rem perfectionem deducta sunt.

Quia vero tentatum per omnia Ignatium esse oportebat, qui
alios multos in variis tentationibus pro officii sui ratione erat
aliquando sublevaturus, simul cum clariori suorum peccatorum
cognitione, in varios scrupulos inecidit, gqui supra modum ho-
minem torquebant; nec confessiones generales, aut aliae saepe
de eisdem rebus repetitae, pacem ejus animo aut quietem da-
bant. Et usque adeo Dei servum affligebant, ut diabolus etiam
de vite taedio et praecipitio tentationes ei suggerere auderet,
quas tamen bona voluntate placendi Deo non difficile dissipa-
bat : sed serupulis, qui ex ipso Deum offendendi timore ortum
habebant, non ita poterat resistere. Cum autem in vitis Patrum
aliquem legisset, ad gratiam quamdam obtinendam, decrevisse
cibum non capere, donec illam a Domino impetrasset, pacem

conscientiae supra modum Ignatius optans, decrevit ab omni

abstinere cibo, donec eam, concedente Domino, invenisset,
nisi se ad mortem accedere prae debilitate virium expertus
esset. Cum itaque diem unum abstinuisset, nihil interim de
consuetis orationibus et corporis castigationibus remittens, et
secundo idem tentasset, nec tamen se viribus destituil obser-
varet, usque ad septimum in ea ipsa inedia perseveravit: et
quia dabat Dominus vires nec tamen pacem se consecutum vi-
debat, ulterius jejunium prorogaturus erat, nisi ad confessa-
rium accedens ( quod octavo quoque die facere jam ab initio
suae conversionis solitus erat ), ab eo ulterius in jejunio pro-
gredi prohibitus fuisset, qui negabat absolutionem ei se datu-
rum, nisi abstinentiae illius propositum relinqueret. Paruit
Ignatius ; et ita uno vel altero die pacem a scrupulis invenit,
et constantiorem illam se inventurum credebat, si jussum illi
fuisset a confessario ut omnino sollicitudinem circa confessio-
nem peccatorum abjiccret, nec amplius anteactae vitae peccata
confiteretur : sed hoc pharmacum ab illo spirituali medico non
accepit, nec ipse id suggerere audebat. Placuit tandem divi-
nae Bonitati non solum ab hoc scrupulorum morbo lgnatium
sanare, sed ad alios etiam sanandos, qui simili animi afflictio-
ne laborarent, multum lucis tribuere : et inter alia Dei dona
hoc eximium in reliquo vitae decursu Ignatius habuit, et ita
multos gravibus scrupulis anxios magna cum facilitate curavit.

Miras etiam post haec certamina a Domino illustrationes
circa mysterium Sanctissimae Trinitatis, et mundi creationem
et alia fidei mysteria eo tempore, quo Manresae versatus est, a
Domino accepit ; sed qued attinet ad mysterium Trinitatis, vir
alioquin litterarum expers, sic fuit edoctus, ut eo tempore tra-
ctatum de Sanctissima Trinitate scribere sit aggressus; nec so:
lum cum spirituali consolatione singulari, quam multis horis
quasi absorptus in abysso divinae Bonitatis eo die quo hujus my-
sterii cognitionem accepit, sed quamdiu Vixit, in orationibus et
Missis de Sancta Trinitate peculiarem LlE\'CILl{‘JI]lh et divinae
visitationis sensum accepit ; et cum omnino a se omnem hujus
mundi consolationem ablegasset, dignatus est non raro Chri-
stus Dominus, et interdum etiam ELatlsmma Ejus Mater, pecu-
liari quodam mndﬂ eum consolari, dum mentis oculis :i.b 1PSO
cernerentur § quod et in Hispania et extra illam in posterum

saepius eidem accidit ; et sic a Domino ipso fuit edoctus, ut
licet nihil umguam a Scripturis Sanctis vel Doctoribus didi-
cisset, sufficienter ipse instructus etiam ad alios instruendos
fuisset. Ab hominibus praeterea, qui se vidisse testabantur, di-
dicimus totos octo dies, scilicet ab uno die Sabbati usque ad
Sabbatum sequens, a sensibus corporis Ignatium suspensum
fuisse, ut vix alia ratione vivere, quam ex cordis aliquo motu
( qui ne sepeliretur effecit ), discerneretur, et ad sensum octavo
die, saepius nomine Jesu iterato, rediisse. Nam ipse de hoc
raptu, nihil quod sciamus, cuiquam dixit ; nec illi silentium
mirantur qui Ignatium familiariter noverunt, a quo peccata
vitae anteactae et externa quaedam facile interrogatione extor-
queri poterant, sed interna et rara non ita, licet diligenter
discere ab eo curarent, disci ab eo poterant; et credendum
est ea tantum ab eo elici potuisse, quae ad imitationem vel ad
Dei gloriam expedire ut intelligerentur credebat.

Mansit fere per annum integrum Manresae, ubi spiritus
primitias degustavit ; et cum tempore quietis, interdum dulce-
dine contemplationis trahi se sinens, fere insomnes noctes tra-
duceret, corporis debilitatem consequentem observans, non
subtrahere tempus constitutum somno decrevit ; et ita in libro
Exercitiorum et in privatis consiliis eos, qui spiritualibus rebus
vacabant, ne necessarium naturae somnum sibi adimerent
( sicut nec cibum, saltem panis ) semper admonuit.

Hoc ipso anno ex nimis laboribus et vitae austeritate ac
castigationibus corporis in gravem morbum incidit et morti
satis vicinus videbatur. Quo tempore unicam tentationem per-
molestam ferebat, quod ipsum justum esse et sanctum daemon
ante oculos proponebat; contra quam ille, memoria suorum
peccatorum, praesertim anteactae vitae, se armabat : rogavit
etiam adstantes ( cum meliuscule habere coepisset ) ut si denuo
ad mortem accedere ipsum vidissent, sua ipsi peccata, quibus
Deum tantopere offenderat, exprobrarent et inculcarent. Citius
tamen ab eo morbo quam a molestia tentationis vanae gloriae
liberari potuit, quae aliquandiu militem Christi oppugnavit; et
tam diligenter contra ipsam certabat, ut ne patriam quidem,
nedum cognomen suum, dicere auderet, ne nobilis fuisse exi-
stimaretur. Sed temporis successu sic eum Dominus in intima
sul cognitione et despectione humiliavit, et sic ipsam vanae

gloriac radicem in eo extirpavit, ut ab eo ego ipse audierim
~ultimis illis octodecim vel viginti annis numquam se de vana
gloria confessum fuisse, cum alioquin subtilis admodum in qui-
busvis venialibus confitendis esset ; et ita libertatem magnam
tam in suis peccatis quam in Dei beneficiis referendis habebat,
cum illa ad Dei gloriam et aedificationem eorum, cum quibus
logquebatur, dicenda judicabat, quamvis alia quae in illo divina
Sapientia mirandum in modum operata fuerat (ut diximus )
referre noluit : et cum aliquando a quibusdam ex nobis urge-
retur ut ea communicaret, dixit, si Deo gratum id fore ipse in-
tellexisset ut talia scriberentur aut aliis communicarentur, se-
met illa scripturum.

Cum ex praedicto morbo utcumque liberatus fuisset, non-
dum tamen in suis viribus confirmatus, statim et orationis et
castigationis sui corporis pristinam consuetudinem, prout initio
proposuerat, resumpsit, et ita in febrim relapsus est. Denuo
etiam liberatus et praedictas exercitationes ante tempus resu-
mens, ne sibi nimium indulgeret, tertio in eumdem morbum
recidit § et ita seipse colligens, et cogitationem ad causam
morbi rellectens, constituit prius vires confirmare gquam con-
suctos labores subiret ; et ita in ea parte aegrotantibus semper
prudens consilium dedit, ac ne timerent aliquid consuetae de-
votioni adimere morbi tempore est exhortatus, praecipue si
mentalia exercitia prolixiora essent ; ét patientiam eo tempore
et aedificationem aliorum, quatenus is status ferret, curando,
caetera in tempus valetudinis recuperatae rejicerent. Et in re
hac ( sicut in aliis ipse dicebat sibi accidere ) prius errando
non errare didicit. Cum autem saepius recidentem medici opera
cum non posset liberare, nova quadam medicina convaluit:
cum enim in arbore quadam multas ficus vidisset, a muliere,
cujus erat arbor, aliquas sibi dari postulavit : illa vero magna
cum devotione satis multas ficus colligens ipsi obtulit, q;;ms
cum comedisset, sanitatem illi Dominus reddidit. Urgebant
nihilominus viri boni ut propter stomachi dolorem, quem jam
tunc patiebatur, vestibus se contra frigus muniret: et ita ne eis
¢t rationi repugnare videretur, vestes quasdam ex panno rudi
coloris caesii ( pardillum vulgo vocant ) et aliquid etiam, quo
caput tegeret, accepit,

Hoc ipso anno Manresae exacto, quamvis proprio profectui

























































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































































